
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১২
এনক আর্ডেন।






দোকান সাজায়ে দিবে এনির কারণ।

সেইমত দ্রব্যজাত থাকিবে দোকানে

চাহে যাহা বন্দরের যাত্রীরা নিয়ত।

বড় আশা—বিদেশে যাইলে কিছুদিন

বজায় রাখিবে এনি গৃহস্থালী তার।
এনক ভাবিল মনে-সে কি পারিবে না

বিদেশে যাইতে কভু বাণিজ্য কারণ?

পারিবে না যাইতে কি একাধিক বার

দূর সমুদ্রের পথে প্রয়োজন হ’লে?

অবশ্য পারিবে!—দুই বার তিন বার—

যত বার আবশ্যক হয়! প্রত্যাবৃত্ত

হবে গৃহে ধনবান হয়ে অবশেষে;

বৃহৎ পোতের এক হবে অধীশ্বর,

পাবে লাভ পূর্ণরূপে, স্বচ্ছন্দ জীবনে;

ভালরূপে বিদ্যাশিক্ষা দিবে শিশুগণে,

কাটিবে শান্তির দিন স্বগণের মাঝে।

অন্তরে সঙ্কল্প হেন করিয়া এনক,

গৃহ অভিমুখে ধীরে হ’ল অগ্রসর।

সম্মুখেই ভেটিল এনির পাংশু মুখ;

